
Mame amenyete Nakuru. Nigo twagenda 

komotarera Chumamosi. Etwaigete esiteni chinsa 

isato chia mambia. 

Ebigibigi egacha na gotenena. Ingatebia tata 

torine eyio. Agantebia buna nigo tokogenda 

n’ebasi. 

Tokaigwa eriogi ri’egari. Tokarigerereia tokanyora 

ne rikorokoro. Ingachaka gokumia buna ingai ebasi 

ekare.   

Chinsa isato n’enusu, ebasi egacha. Togaikaransa 

ang’e n’etirisa. Nigo nare korora isiko buya. 

Ebasi egachaka kogenda. Inkaboria tata, “Inki 

emete egotominyokeria?” Tata agaseka na 

kong’iraneria buna n’egari yare kominyoka tari 

emete.

Korwa abwo chitoro chikang’ira.  Nigo nachete 

koigwa tata ogontura. Inkaigwa abanto bagoteba, 

“Aiga  nao akorokwa Nakuru”. 

Togaika korwa egari. Tokarora abanto bakoonia 

amache, chisota amo n’ebinto binde. Inkagoka 

mono goika Nakuru. 

Inkaigwa bagokwana omonwa omwao n’oyoito. 

Ingakumia korora abasubati babogoretie ebikabu 

mogongo. Ingetebia buna nainche ninteme 

kobogoria buna barabwo.

Tata akambwata okoboko. Agantebia togende 

bwango. Inche nigo naigwete indarigereria chigari 

n’chikoroba chintambe. 

Tata agatenenia etugutugu. Tokarina egere 

togende nyomba mwa mame. Inkaigwa buna nigo 

ekogenda egoteba ng’a, “Tugu!Tugu!Tugu!Tugu!”. 

Nyuma ye chitageka chinke togaika mwa mame.

Ingaika bwango bwango. Mame n’abana baye 

bagacha gotwoyia. Bagatokwania n’omogoko 

omonene. 

Togasoa nyomba tokonyora endagera kere emesa. 

Nigo batorugete obokima n’enswe. Inkagoka mono 

goika mwa mame. Naende nigo namanyete buna 

nache ang’ire indore chikong’a ase enyancha.   

